
Azərbaycan-Rusiya 
əlaqələrinin hazırkı yüksək inkişaf 
səviyyəsini digər amillərlə yanaşı, 
həm də iki ölkə liderlərinin yaxın 
dostluq münasibətləri şərtləndirir. 
Bunu Prezident İlham Əliyev 
Vladimir Putinlə yuxarıda qeyd 
edilən görüşündə də ayrıca olaraq 
vurğuladı. Bildirdi ki, Rusiya 
Prezidenti ilə intensiv görüşür. 
Hətta görüşlərə bir neçə ay ara 
verdikdə, bu, böyük fasilə hesab 
olunur. Həm Azərbaycan, həm də 
Rusiya tərəfi münasibətləri strateji 
xarakterli hesab edir.

Azərbaycan Respublikasının 
Birinci vitse-prezidenti Mehri-
ban xanım Əliyevanın Rusiya 
Federasiyasına rəsmi səfəri 
çərçivəsində keçirdiyi görüşlər 
də iki ölkə arasında dostluq və 
əməkdaşlıq münasibətlərinin 
strateji tərəfdaşlıq səviyyəsinə 
yüksəldiyini aydın göstərdi. Meh-
riban xanım Əliyevanın Moskvada 
Rusiya Prezidenti Vladimir Putin, 
Rusiya Federasiyası Hökumətinin 
sədri Dmitri Medvedev və Rusi-
ya Federal Məclisi Federasiya 
Şurasının sədri Valentina Matvi-
yenko ilə görüşləri də Azərbaycan-
Rusiya arasında dostluq və 
əməkdaşlıq münasibətlərinin inki-
şafına xüsusi diqqət yetirilməsinin 
parlaq ifadəsinə çevrildi. 

Burada mühüm bir məqamı 
da qeyd etmək istərdik. Rusiya 
Prezidenti tərəfindən Mehriban 
xanım Əliyevanın iki ölkə arasın-
da münasibətlərin inkişafında və 
möhkəmlənməsində xidmətlərinə 
görə “Dostluq” ordeni ilə təltif olun-
ması Azərbaycanın Birinci vitse-
prezidentinin bu sahədə səmərəli 
fəaliyyətinin bariz ifadəsidir.

Azərbaycan Respublika-
sının Birinci vitse-prezidenti 
Rusiya Federasiyasında rəsmi 
səfərdə olarkən, bu ölkənin 
rəsmi şəxsləri ilə görüşlərində 
ikitərəfli münasibətlər barədə 
ətraflı danışılıb. Bildirilib ki, 
Azərbaycan Rusiya ilə qarşı-
lıqlı əməkdaşlığa müstəsna 
dərəcədə böyük əhəmiyyət verir. 
Ölkələrimizi qədim dostluq və 
mehriban qonşuluq əlaqələri 
birləşdirir. Azərbaycan və Rusiya 
prezidentlərinin siyasi iradəsi, 
həmçinin hər iki tərəfin birgə səyi 
sayəsində hazırda münasibətlər 
strateji tərəfdaşlıq kimi xarakterizə 
olunur. Azərbaycan və Rusiya 
dövlət başçılarının mütəmadi ola-
raq keçirdikləri görüşlərdə fəal si-
yasi dialoq özünü qabarıq büruzə 
verir. Bu görüşlər, demək olar ki, 
bütün sahələrdə münasibətlərin 
inkişafını sürətləndirir. 

Rusiya Federasiyası Federal 

Məclisinin Federasiya Şurası-
nın sədri Valentina Matviyenko 
Xalq Təsərrüfatı Nailiyyətləri 
Sərgisindəki “Kosmos” binasında 
X Azərbaycan-Rusiya Region-
lararası Forumundakı çıxışında 
deyib: “Hazırda Azərbaycanla 
Rusiya arasında 140-a yaxın 
dövlətlərarası və hökumətlərarası 
müqavilə və saziş qüvvədədir. 
Ötən il isə 2024-cü ilədək olan 
dövr üçün Rusiya-Azərbaycan 
əməkdaşlığının əsas istiqamətləri 
üzrə plan imzalanıb. Bu proqram 
sənədi özündə 5 “yol xəritəsi”ni 
ehtiva edir. Onlar ticarətin və 
qarşılıqlı sərmayələrin həcminin 
artırılmasına, nəqliyyat potensialı-
nın inkişafına, birgə müəssisələrin 
yaradılmasına, rəqəmsallaşma 
sahəsində, büdcə-vergi sekto-
runda təcrübə mübadiləsinə, 

həmçinin humanitar əlaqələrə 
istiqamətlənib. Son illər Rusiya və 
Azərbaycan arasında iqtisadi-ticari 
əlaqələrin dərinləşdirilməsi üzrə 
çox böyük iş görülüb. Biz artıq 
onun praktik nəticələrini görürük”. 

Səfər çərçivəsində keçirilən 
X Azərbaycan-Rusiya Region-
lararası Forumundakı çıxışında 
Mehriban Əliyeva da Azərbaycan-
Rusiya əlaqələrinin hazırkı 
yüksək inkişaf səviyyəsinindən 
danışaraq bildirib ki, region-
lararası əməkdaşlıq ikitərəfli 
münasibətlərin mühüm tərkib 
hissəsidir. Azərbaycan Rusiya Fe-
derasiyasının 70-dən çox subyekti 
ilə iqtisadi əlaqə saxlayır. Regi-
onlararası forumların keçirilməsi 
yaxşı bir ənənəyə çevrilib və regi-
onlararası əlaqələrin genişlənməsi 
işində mühüm rol oynayır. Keçən 

ilin sentyabrında Bakıda bun-
dan əvvəlki forumun açılışında 
iki dövlətin başçılarının iştirakı 
regionlararası əməkdaşlığa ali 
səviyyədə əhəmiyyət verilməsinə 
dəlalət edir: “Budəfəki forum 
çərçivəsində rəqəmsallaşma, kənd 
təsərrüfatı, turizm sahələrində, 
humanitar sahədə ikitərəfli qarşı-
lıqlı fəaliyyətin perspektivləri ətraflı 
müzakirə edilib. Ümidvaram ki, 
əvvəlki illərdə olduğu kimi, bu foru-
mun da nəticələri bizim ikitərəfli 
münasibətlərin möhkəmlənməsinə 
öz töhfəsini verəcək”.

Birinci vitse-prezidenti Mehriban 
xanım Əliyevanın Rusiya Federa-
siyasına rəsmi səfəri çərçivəsində 
keçirdiyi görüşlərdə iki ölkə ara-
sında ticarətdə müsbət dinamika 
müşahidə edildiyi, 2018-ci ildə 
ticarət dövriyyəsinin 19 faiz artaraq 

2,6 milyard ABŞ dollarına çatdığı, 
cari ilin 9 ayı ərzində isə artımın 26 
faizə yüksəldiyi vurğulanıb. Eyni 
zamanda, investisiya sahəsində 
də əməkdaşlığın genişləndiyi, 
Azərbaycanda Rusiya kapitallı 
700-ə yaxın müəssisənin qeydə 
alındığı, Azərbaycanda Rusiya 
investisiyalarının həcminin 4,9 
milyard ABŞ dollarına çatdığı, res-
publikamızın bu ölkəyə 1,2 milyard 
dollar sərmayə yatırdığı bildirilib. 

Yuxarıda sadalanan uğurlarla 
bərabər, hazırda maşınqayırma 
və avadanlıq istehsalı, kimya 
sənayesi, əczaçılıq, nəqliyyat kimi 
sahələrdə müştərək layihələrin 
reallaşdırıldığı, “SOCAR Poly-
mer” zavodunun inşa edildiyi, 
“Azərikimya” müəssisələrinin 
modernləşdirildiyi, Gəncə av-
tomobil müəssisəsində “Ka-
mAz” Səhmdar Cəmiyyətinin 
və “Ural” avtomobil zavodunun 
yük avtomobillərinin istehsalı və 
yığılmasının həyata keçirildiyi, 
Hacıqabul Sənaye Məhəlləsində 
“QAZ” markalı avtomobillərin 
yığılması üzrə zavodun tikil-
diyi, “P-farm” əczaçılıq prepa-
ratları müəssisəsinin birinci 
növbəsinin inşasının başa çatmaq 
üzrə olduğu, habelə, elektrik 
enerjisi mübadiləsinin uğurla 
gerçəkləşdirildiyi, Azərbaycan, 
Rusiya və İran arasında Şimal-
Cənub enerji dəhlizinin qurulması 
istiqamətində tədbirlər görüldüyü 
xatırladılıb. 

Ölkələrimizin bir-birinə bağlan-
masında humanitar əlaqələr də 
xüsusi rol oynayır. Azərbaycanda 
Rusiya mədəniyyətinə, rus dilinə 
dərin hörmətlə yanaşılır. Respubli-
kamızda rus dilinin öyrənilməsi tam 
həcmdə qorunub saxlanılıb. Hazır-
da 338 məktəbdə tədris rus dilində 
aparılır, Azərbaycanın 14 dövlət 

ali məktəbində rusdilli bölmə var, 
50 məktəbdə Təhsil Nazirliyinin 
rus dilinin intensiv tədrisi üzrə pilot 
layihəsi həyata keçirilir. Ali təhsil 
səviyyəsində də uğurlu əməkdaşlıq 
mövcuddur. Bakıda Lomonosov 
adına Moskva Dövlət Universi-
tetinin və Seçenov adına Birinci 
Moskva Dövlət Tibb Universitetinin 
filialları uğurla fəaliyyət göstərir. Bu 
ildən etibarən Azərbaycan Diplo-
matik Akademiyasının və Moskva 
Dövlət Beynəlxalq Münasibətlər 
İnstitutunun ikili magistr diplomları 
proqramının birgə icrasına baş-
lanıb. Rusiyada 11 mindən çox 
azərbaycanlı tələbə təhsil alır. 

Mədəniyyət sahəsində daimi 
dialoq həyata keçirilir, mütəmadi 
olaraq sərgilər, teatr qastrolları, 
konsertlər, musiqi və kino festi-
valları təşkil olunur. Artıq 25 ildir 
ki, irimiqyaslı mədəniyyət günləri 
layihəsi həyata keçirilir. 

Turizmin inkişafında da müsbət 
dinamika nəzərə çarpır. Rusi-
yadan ölkəmizə səyahət edən 
turistlərin sayı getdikcə artır. Ötən 
il 900 min rusiyalı Azərbaycanda 
olub. Cari ildə həmin göstəricinin 
daha da yüksələcəyi gözlənilir.

Məhz elə yuxarıda qeyd 
edilənlərin məntiqi nəticəsidir ki, 
hazırda Azərbaycanın mühüm 
tərəfdaşı olan Rusiya ilə əlaqələri 
yüksək səviyyədədir, siyasi, 
iqtisadi, humanitar, hərbi-texniki 
və s. sahələrdə əməkdaşlığı yeni 
inkişaf mərhələsindədir. Qarşılıqlı 
siyasi, sosial-iqtisadi münasibətlər 
iki ölkənin birgə səyi ilə mühüm 
tədbirlərin, önəmli layihələrin uğur-
la reallaşdırılmasına əlverişli im-
kan yaradır və yüksək göstəricilər 
əldə edilir. 

V.BAYRAMOV,  
“Xalq qəzeti”

Azərbaycan-Rusiya münasibətləri 
yüksələn xətt üzrə inkişaf edir
Azərbaycan-Rusiya arasında dostluq və əməkdaşlıq 

münasibətlərinin inkişafı dövlət başçılarının birgə səyi 
və siyasi iradəsi sayəsində hazırda strateji tərəfdaşlıq 

səviyyəsinə yüksəlib. Xatırladaq ki, Prezident İlham Əliyevin 
Rusiya Prezidenti Vladimir Putinin dəvəti ilə bir müddət bundan 
əvvəl “Valday” Beynəlxalq Diskussiya Klubunun sessiyasında 
iştirak etməsi Azərbaycan-Rusiya münasibətlərinin yüksək 
səviyyəsinin göstəricisi kimi böyük rezonans doğurdu. Müasir 
dünyanın ən aktual məsələlərinin müzakirə edildiyi həmin 
sessiyadan əvvəl prezidentlər İlham Əliyevin və Vladimir 
Putinin görüşündə əsas müzakirə mövzusu iki dövlət arasında 
əməkdaşlığın bundan sonra da genişləndirilməsi oldu. 
Ümumiyyətlə, son illərdə xüsusilə aydın müşahidə olunur ki, 
Rusiya Cənubi Qafqaz regionunda yeganə siyasi və iqtisadi 
güc kimi məhz Azərbaycanı görür.

Rusiya Federasiyası ilə münasibətlər Azərbaycanın 
xarici siyasətində çox mühüm yer tutur. Bütün 
istiqamətlər üzrə müsbət dinamika müşahidə edilir. 
Dövlətlər səviyyəsində müntəzəm siyasi dialoq möv-
cuddur. Azərbaycan və Rusiya beynəlxalq arenada 
bir-birini dəstəkləyir. İqtisadi əməkdaşlıq artıq öz 
bəhrələrini verir və bu, çox sevindirici haldır.

Mehriban ƏLİYEVA 
Azərbaycan Respublikasının Birinci vitse-prezidenti

Mehriban Əliyevanın Moskva səfəri Rusiya ilə 
münasibətləri daha da möhkəmləndirəcək 

Azərbaycanın Birinci vitse-prezi-
denti Mehriban Əliyevanın Moskvaya 
rəsmi səfəri zamanı keçirdiyi görüşlərdə 
də bütün bunlar barəsində söhbət getdi. 
Mehriban Əliyevanın noyabrın 22-də 
Rusiya Federasiyasının Prezidenti Vladimir 
Putinlə görüşündə ona RF-nin “Dostluq” 
ordeninin təqdim olunması Moskva–Bakı 
münasibətlərinin nə dərəcədə yüksək 
zirvələrə qalxdığını göstərdi. Rusiya Prezi-
denti Novo-Oqaryovadakı iqamətgahında 
Mehriban Əliyeva ilə görüşərkən, ilk 
növbədə, Azərbaycan Prezidenti ilə böyük 
etimada əsaslanan mehriban münasibətləri 
olduğunu bəyan etdi. Eyni zamanda, 
ölkələrimiz arasında ticari-iqtisadi əlaqələrin 
artan həcmindən məmnun olduğunu 
bildirdi. Onun sözlərinə görə, bu ilin 
doqquz ayı ərzində əmtəə dövriyyəsi 26 
faiz artıb. V.Putin Azərbaycanda rus dili və 
mədəniyyətinə münasibətin qorunub saxlan-
masını yüksək qiymətləndirdi.

Mehriban xanım Əliyeva isə Moskvanın 

onun üçün yaxın, doğma şəhər olduğunu, 
tələbəlik illərinin burada keçdiyini dedi. Ru-
siyanın yüksək dövlət mükafatı – “Dostluq” 
ordeni ilə təltif edildiyinə görə təşəkkürünü 
bildirdi və Prezident İlham Əliyevin salam-
larını Prezident Vladimir Putinə çatdırdı.

Mehriban xanım Rusiya ilə Azərbaycan 
arasında humanitar sahədə münasibətlərin 
yüksək səviyyədə olduğunu, Azərbaycanda 
rus mədəniyyətinə, rus dilinə çox böyük 
hörmət bəslənildiyini qeyd etdi: “Bakıda 
M.V.Lomonosov adına Moskva Dövlət 
Universitetinin, İ.M.Seçenov adına Moskva 
Dövlət Birinci Tibb Universitetinin filialları 
uğurla fəaliyyət göstərir. Bu ildən etibarən 
Azərbaycan Diplomatik Akademiyasının və 
Moskva Dövlət Beynəlxalq Münasibətlər 
İnstitutunun ikili magistr diplomları proqra-
mının birgə həyata keçirilməsinə başlanıb. 
Azərbaycanda 338 məktəbdə tədris rus 
dilində aparılır, 14 dövlət ali məktəbində 
rusdilli bölmə fəaliyyət göstərir. Rusiyada 
11 min azərbaycanlı tələbə təhsil alır və 

əlbəttə ki, Azərbaycanın çoxminlik rus ic-
ması ölkəmizin ümumi inkişafına öz layiqli 
töhfəsini verir”.

Mehriban Əliyeva Moskvaya rəsmi 
səfəri çərçivəsində Rusiya hökumətinin 
sədri Dmitri Medvedev və Federasiya Şura-
sının sədri Valentina Matviyenko tərəfindən 
də hərarətlə qarşılanıb. Azərbaycanın 
Birinci vitse-prezidenti Moskvanın Xalq 
Təsərrüfatı Nailiyyətləri Sərgisində yenidən 
qurulmuş “Azərbaycan” pavilyonunun açılış 
mərasimində iştirak və çıxış edib.

Bütün bunlar şimal qonşumuz Ru-
siyanın Azərbaycanla yüksək səviyyəli 
münasibətindən xəbər verir. İnanırıq ki, 
Birinci vitse-prezident Mehriban Əliyevanın 
Moskvaya səfəri bu münasibətləri daha da 
möhkəmləndirəcək.

Zaur MİRZƏZADƏ,  
“Dünya Azərbaycanlıları”  

İctimai Mərkəzinin sədri 

Azərbaycanla Rusiya arasında münasibətlər qədim tarixə, 
mehriban qonşuluq və dostluq ənənələrinə əsaslanır. Rusiya 
Federasiyası ilə əməkdaşlıq məsələsi dövlətimizin xarici 
siyasətində həmişə prioritet təşkil edib. Bu gün də hər iki 
ölkənin liderləri bu münasibətlərin daha da dərinləşdirilməsi, 
iqtisadi-ticari əlaqələrin genişlənməsi istiqamətində uğurla 
fəaliyyət göstərirlər. Bütün sahələr üzrə müsbət dinamika 
müşahidə edilir. Dövlət başçıları səviyyəsində müntəzəm 
siyasi dialoq aparılır. Azərbaycan və Rusiya beynəlxalq 
arenada da bir-birinə dəstək verirlər. 

Bu fikirlər rusiyalı ekspert 
Stanislav Tarasovun “Reg-
num.ru” saytında verilmiş 
“Mehriban Əliyeva Moskvada 
özünü evdəki kimi hiss edir” 
adlı məqaləsindən götürülüb. 
Müəllif yazır ki, Azərbaycanın 
Birinci vitse-prezidentinin 
obrazı yeni, xüsusi çalarlarla 
zənginləşir. Ekspertin fikrincə, 
Mehriban Əliyevanın Moskvaya 
etdiyi rəsmi səfərin rəmzləri 
və əhəmiyyəti təkcə mətbuata 
verilən məlumatlardan ibarət de-
yil. Azərbaycanda və Rusiyada 

bu səfərin önəmi gələcəkdə daha 
yüksək qiymətləndiriləcək.

Məqalədə qeyd edilir ki, 
bu gün MDB ölkələrində rus 
dilinə və mədəniyyətinə ən sivil 
münasibət göstərilən ölkələrdən 
biri məhz Azərbaycandır: 

“Çünki ölkədə bu dilin və 
mədəniyyətin yaşamasını şəxsən 
Prezident İlham Əliyev və 
onun xanımı Mehriban Əliyeva 
qətiyyətlə dəstəkləmişlər. 
Bilavasitə onların xidmətinin 
nəticəsidir ki, bu gün 

Azərbaycanda dörd yüzdən 
çox rusdilli məktəb, Rusiya-
nın məşhur ali məktəblərinin 
filialları da daxil olmaqla rus 
dilinin tədris olunduğu bir neçə 
ali məktəb vardır.” 

Hazırladı:  
İttifaq MİRZƏBƏYLİ,  

“Xalq qəzeti”

“Mehriban Əliyeva Azərbaycanın  
müasir imicini formalaşdırır

“Etiraf etmək lazımdır ki, Mehriban Əliyeva Azərbaycan 
ictimai-siyasi mühitinin yeniləşdirilməsi üçün aparılan 
islahatların dərinləşdirilməsinə xüsusi töhfələr verir. Güman 
etmək olar ki, Birinci vitse-prezidentin bu addımlarında 
Prezident İlham Əliyevin siyasi fəaliyyətinin daha da 
qətiləşdirilməsini təmin edəcək elementlər vardır”.

Həqiqi dostluq qarşılıqlı inam,  
hörmət və etimaddan qaynaqlanır 

Bu günlərdə Azərbaycan Respublikasının Birinci vitse-prezidenti 
Mehriban Əliyeva Moskvada mühüm görüşlər keçirib. Rusiya 
paytaxtında yüksək səviyyədə aparılan səmimi və işgüzar müzakirələr 
ölkə ictimaiyyətinin ən müxtəlif təbəqələri arasında dərin məmnunluq 
hissi ilə qarşılanıb. Milli Məclisin deputatı Tahir Rzayev bu barədə fikir 
və düşüncələrini bölüşərkən dedi: 

–Mehriban xanım Əliyevanın 
Moskvada keçirdiyi işgüzar və faydalı 
müzakirələri Azərbaycan və Rusiya me-
diası vasitəsilə böyük maraqla izlədim. 
Rusiya dövlətinin başçısı Vladimir 
Putinin vurğuladığı kimi, Azərbaycanın 
Birinci vitse-prezidentinin səfər proq-
ramı böyük və zəngin olmuşdur. 
 Mehriban xanım Əliyeva Moskvada bir 
sıra mühüm istiqamətlər üzrə səmərəli 
müzakirələr aparmışdır. 

Mehriban Əliyeva Rusiya lideri 
ilə görüşdə haqlı olaraq qeyd etdi ki, 
ölkələrimiz arasındakı münasibətlər 
möhkəm mehriban qonşuluq və dostluq 

ənənələrinə malikdir. Rusiya Fede-
rasiyası ilə münasibətlər Azərbaycanın 
xarici siyasətində çox mühüm yer tutur. 
Əlamətdar haldır ki, bütün istiqamətlər 
üzrə müsbət dinamika müşahidə edilir. 
Dövlətlərimiz səviyyəsində müntəzəm 
siyasi dialoq mövcuddur. Azərbaycan 
və Rusiya beynəlxalq arenada bir-birini 
dəstəkləyir. İqtisadi əməkdaşlıq artıq öz 
bəhrələrini verir və bu, çox sevindirici 
haldır.

Birinci vitse-prezident Moskvada 
keçirdiyi görüşlərdə dəfələrlə vurğulayıb 
ki, Azərbaycanda rus mədəniyyətinə, 
rus dilinə çox böyük hörmət bəsləyirlər. 

Ölkəmizdə 338 məktəbdə tədris rus 
dilində aparılır, 14 dövlət ali məktəbində 
rusdilli bölmə fəaliyyət göstərir. Rusiya 
rəsmiləri öz növbələrində bundan dərin 
razılıq hissi keçirdiklərini vurğulayıblar. 

Həqiqi dostluq qarşılıqlı inam, 
hörmət və etimaddan qaynaqlanır. 
Əminəm ki, Mehriban xanım Əliyevanın 
Moskvada keçirdiyi görüşlər xalqla-
rımız arasındakı dostluğu daha da 
gücləndirəcək. 

Söhbəti qələmə aldı:  
M.HACIXANLI,  

“Xalq qəzeti” 

“Azərbaycanın Birinci vitse-prezidenti  
Mehriban Əliyeva Rusiya-Azərbaycan 
münasibətlərinin inkişafına böyük töhfə verir”

Qriqori Trofimçuk vurğulayıb ki, 
Rusiya-Azərbaycan regionlararası forumu 
ikitərəfli münasibətlərdə əlamətdar hadisə 
oldu: “Forum çərçivəsində keçirilmiş 
“dəyirmi masa”lar mövzu baxımından 
ikitərəfli əməkdaşlığın bütün spektrlərini 
əhatə edib. İndi bir çox müşahidəçiləri 
Moskva və Bakının əməkdaşlıq 
perspektivləri maraqlandırır, çünki bu amil 
təkcə regional deyil, həm də beynəlxalq 
siyasət üçün strateji xarakter daşıyır. Foru-
mun işində Azərbaycanın Birinci vitse-pre-
zidenti Mehriban Əliyevanın şəxsən iştirakı 
bu tədbirin önəmini daha da artırır. Həm 
də o, bu vəzifədə Moskvaya ilk dəfə səfər 

edib. Səfərin ən parlaq 
məqamlarından biri Xalq Təsərrüfatı 
Nailiyyətləri Sərgisində “Azərbaycan” 
pavilyonunun açılması oldu”.

Onun sözlərinə görə, rusiyalılar Birinci 
vitse-prezident Mehriban Əliyeva ilə Rusi-
yanın Baş naziri Dmitri Medvedev arasın-
dakı görüş zamanı səsləndirilən fikirlərə 
böyük diqqət və minnətdarlıqla yanaşdılar: 
“Əsasən da Birinci vitse-prezidentin onun 
üçün doğma olan "Moskvaya sevgi və 
Azərbaycanda rus dilinə və Rusiyaya 
münasibət" barədə sözləri minnətdarlıqla 
qarşılandı”.

Münasibətlərin ümumi strategiyasına 

gəldikdə isə, ekspert bildirib ki, bu strate-
giya keçən il Azərbaycan Prezidenti İlham 
Əliyev və Rusiya Prezidenti Vladimir Putin 
arasında Soçi sammitində müvafiq “yol 
xəritələri” imzalanarkən müəyyən edilib: 
“Hesab edirəm ki, indi yalnız müəyyən 
edilən məqamları reallaşdırmaq lazımdır, 
çünki bu, artıq layihə yox, reallıqdır. Mosk-
vada keçirilmiş forum da bu tapşırığın 
öhdəsindən uğurla gəldi, çünki iki ölkənin 
işgüzar dairələri məhz konrkretlik barədə 
danışdılar”.

“Xalq qəzeti”

Rusiyalı ekspert Qriqori Trofimçuk bildirib ki, Azərbaycanın 
Birinci vitse-prezidenti Mehriban Əliyeva regionlararası 
forumdan sonra inkişafın yeni dövrünə qədəm qoymuş 

Rusiya-Azərbaycan münasibətlərinin inkişafına böyük töhfə verir. 
Ekspert qeyd edib ki, Bakı və Moskvada ikitərəfli münasibətlərə olan 
xüsusi diqqət növbəti mərhələnin tarixi önəm daşıyacağına əmin 
olmağa əsas verir: “Perspektivdə digər məsələlərin də, ilk növbədə, 
təhlükəsizlik məsələlərinin həlli dayanır. Bu, ümumi inkişaf sürətinə 
birbaşa təsir edir”. 


